Ա Մ Փ Ո Փ -  Տ Ե Ղ Ե Կ Ա Ն Ք
«ՏԻԵԶԵՐԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» , «ՊԵՏԱԿԱՆ ԿԱՌԱՎԱՐՄԱՆ ՀԱՄԱԿԱՐԳԻ ՄԱՐՄԻՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  <<ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐԻ ԿԱՏԱՐԵԼՈՒ ՄԱՍԻՆ>>  ԵՎ  <<ԿԱՌԱՎԱՐՈՒԹՅԱՆ ԿԱՌՈՒՑՎԱԾՔԻ ԵՎ ԳՈՐԾՈՒՆԵՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ  ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ  ՎԵՐԱԲԵՐՅԱԼ

	
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը
	Եզրակացություն

	1.
	ՀՀ արդարադատության նախարարություն

	1. «Տիեզերական գործունեության մասին» ՀՀ օրենքի նախագծի (այսուհետ՝ Նախագիծ) 4-րդ հոդվածի 1-ին մասի 1-ին կետով սահմանվող տիեզերական գործունեության հասկացության մեջ անհրաժեշտ է հստակեցնել, թե ինչ ծառայությունների մատուցման մասին է խոսքը:
2. Նախագծի 6-րդ հոդվածի 1-ին մասի 3-րդ և 5-րդ կետերի բովանդակությունը կրկնվում է, քանի որ նշված կետերում խոսքը գնում է տիեզերական օբյեկտների գրանցման կարգի մասին:
3. Նախագծի 7-րդ հոդվածի 1-ին մասից անհրաժեշտ է հանել «ՀՀ բարձր տեխնոլոգիական արդյունաբերության նախարությունը» բառերը, քանի որ  օրենքի ուժի մեջ մտնելուց հետո ՀՀ կառավարության 2004 թվականի ապրիլի 8-ի                                                                                 «Հայաստանի Հանրապետության օրենքի, Հայաստանի Հանրապետության Ազգային ժողովի նորմատիվ որոշման, Հայաստանի Հանրապետության միջազգային պայմանագրի կիրարկումն ապահովող միջոցառումների մասին» թիվ 541-Ն որոշման համաձայն՝ լիազորված պետական կառավարման համակարգի մարմինը սահմանվում է օրենքի կիրարկումն ապահովող միջոցառումների մասին ՀՀ վարչապետի որոշմամբ: 
4. Նախագծի 13-րդ հոդվածի համաձայն՝ տիեզերական գործունեության իրականացման ընթացքում արձանագրված պատահարների՝ ներառյալ վթարների քննության կարգը սահմանում է ՀՀ կառավարությունը: Գտնում ենք, որ ՀՀ կառավարության նշված լիազորությունն անհրաժեշտ է նախատեսել տիեզերական գործունեության բնագավառում ՀՀ կառավարության լիազորությունները սահմանող՝ Նախագծի 6-րդ հոդվածում:
5. Նախագծի 16-րդ հոդվածում անհրաժեշտ է հստակեցնել, թե ինչ է ենթադրում է տիեզերական տեխնիկայի և օբյեկտների օտարումը լիազոր մարմնի կողմից հաստատման գործընթացը. եթե խոսքը տեխնիկայի և օբյեկտների օտարումը լիազոր մարմնի համաձայնեցմամբ իրականացնելու մասին է, ապա անհրաժեշտ է նախատեսել նաև համաձայնեցման ընթացակարգին վերաբերող դրույթներ: Միևնույն ժամանակ, նշված կարգավորումն անհրաժեշտ է նախատեսել տիեզերական գործունեության բնագավառում լիազոր մարմի լիազորությունները սահմանող 7-րդ հոդվածի 2-րդ մասում:
6. Նախագծի VII բաժինը վերնագրված է «Պետական վերահսկողությունը տիեզերական գործունեության բնագավառում և պատասխանատվությունը սույն օրենքը խախտելու համար» վերտառությամբ, մինչդեռ նշված գլխում օրենքը խախտելու համար պատասխանատվությանը վերաբերող որևէ դրույթ առկա չէ:
7. Նախագծում անհրաժեշտ է նախատեսել անցումային դրույթներ՝ սահմանելով օրենքի ուժի մեջ մտնելուց հետո ՀՀ կառավարության կողմից Նախագծի 6-րդ հոդվածով նախատեսված իրավական ակտերն ընդունելու ժամկետները՝ համաձայն «Նորմատիվ իրավական ակտերի մասին» ՀՀ օրենքի 13-րդ հոդվածի 5-րդ մասի 2-րդ կետի պահանջների:
8.««Լիցենզավորման մասին» ՀՀ օրենքում լրացում կատարելու մասին» ՀՀ օրենքի նախագծով որպես լիցենզավորման ենթակա գործունեության տեսակ՝ սահմանվում է տիեզերական գործունեությունը: «Տիեզերական գործունեության» մասին ՀՀ օրենքի նախագծի համաձայն՝ տիեզերական գործունեություն է համարվում տիեզերական օբյեկտների և տեխնիկայի արտադրությունը, վերանորոգումը, արդիականցումը, օտարումը, տիեզերական տեխնիկայի օգտագործմամբ հետազոտությունների և/կամ փորձարկումների իրականացումը, երկրի հեռակա դիտարկման արբանյակային տվյալների ընդունումը, մշակումը և ծառայությունների մատուցումը, տիեզերական օբյեկտների արձակումը, վայրէջքի և թռիչքի ընթացքում դրանց նկատմամբ կառավարումը, տիեզերական ենթակառուցաքների ստեղծումը և շահագործումը: Նշված հասկացությունից բխում է, որ Նախագծով սահմանվող՝ տիեզերական գործունեության տեսակներն էապես տարբերվում են միմյանցից, ուստի կարծում ենք, որ օրինակ՝ տիեզերական տեխնիկայի արտադրության և տիեզերական օբյեկտների արձակման գործունեություն իրականացնող սուբյեկտներին չի կարող տրամադրվել մեկ միասնական լիցենզիա: 
Հաշվի առնելով վերոգրյալը և ելնելով «Լիեզենզավորման մասին» ՀՀ օրենքի տրամաբանությունից՝ գտնում ենք, որ տիեզերական գործունեության տեսակներից յուրաքանչյուրի համար պետք է տրամադրվի  առանձին լիցենզիա: 
9. «Վարչական իրավախախտումնեի վերաբերյալ» Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածով լրացվող 150.11-րդ հոդվածի վերնագրում խոսվում է տիեզերական գործունեության կազմակերպման, իսկ նույն հոդվածի 1-ին մասում՝ տիրեզերական գործունեության իրականացման մասին: Ուստի նշված հոդվածի վերնագիրը և դիսպոզիցիան անհրաժեշտ է համապատասպանեցնել միմյանց՝ նկատի ունենալով «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի պահանջները:
10.««Պետական տուրքի մասին» Հայաստանի Հանրապետույան օրենքում լրացում կատարելու մասին», ««Կառավարության կառուցվածքի և գործունեության մասին» Հայաստանի Հանրապետության օրենքում լրացում կատարելու մասին», «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքների լրամշակված նախագծերը համապատասխանում են ՀՀ օրենսդրությանը:
	11. Նախագծերն անհրաժեշտ է համաձայնեցնել շահագրգիռ մարմինների հետ:

	1. Ընդունվել է: Նախագիծը խմբագրվել է: 




2. Ընդունվել է: Նախագիծը խմբագրվել է: 

3. Ընդունվել է: Նախագիծը խմբագրվել է:











4. Ընդունվել է: Նախագիծը խմբագրվել է:






5. Ընդունվել է: Նախագիծը խմբագրվել է:






6. Ընդունվել է: Նախագիծը խմբագրվել է:





7.  Ընդունվել է: Նախագիծը խմբագրվել է:





8. Ընդունվել է ի գիտություն: Միաժամանակ,   նախագծի համաձայն տիեզերական գործունեության սահմանումը  համապատասխանում է միջազգային փորձին և ընդունված է տիեզերական գործունեության համար տրամադրել մեկ միասնական լիցենզիա: 















9. Ընդունվել է: Նախագիծը խմբագրվել է:







10. Ընդունվել է ի գիտություն:





11. Ընդունվել է ի գիտություն:


	2.
	ՀՀ պետական եկամուտների կոմիտե
	«Լիցենզավորման մասին» ՀՀ օրենքի 48-րդ հոդվածի 3-րդ մասի համաձայն՝ նոր գործունեությունը լիցենզավորված կարող է ճանաչվել դրա մասին համապատասխան օրենքը հրապարակվելուց ոչ շուտ, քան 6 ամիս հետո: Այդ առումով, առաջարկում ենք «Պետական տուրքի մասին» Հայաստանի Հանրապետության օրենքում լրացում կատարելու մասին» և «Լիցենզավորման մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի 2-րդ հոդվածներով սահմանվող օրենքների ուժի մեջ մտնելու ժամկետները համապատասխանեցնել  «Լիցենզավորման մասին» ՀՀ օրենքի 48-րդ հոդվածի 3-րդ մասի պահանջներին:
«Տիեզերական գործունեության մասին», «Հայաստանի Հանրապետության հարկային օրենսգրքում լրացումներ կատարելու մասին», «Վարչական իրավախախտումների վերաբերյալ» ՀՀ օրենսգրքում լրացումներ կատարելու մասին» և «Կառավարության կառուցվածքի և գործունեության մասին» ՀՀ օրենքում լրացում կատարելու մասին» ՀՀ օրենքների լրամշակված նախագծերի վերաբերյալ առաջարկություններ չկան:
	
Ընդունվել է ի գիտություն: Միաժամանակ, որ  «Լիցենզավորման մասին» ՀՀ օրենքի 48-րդ հոդվածի 4.1 մասի նույն  օրենքի 48-րդ հոդվածի  երրորդ  մասի պահանջները չեն տարածվում միջազգային անվտանգության ապահովման ուղղությամբ Հայաստանի Հանրապետության ստանձնած պարտավորություններին առնչվող գործունեության լիցենզավորման վրա: 


	3. 
	ՀՀ ֆինանսների նախարարություն
	«Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծով առաջարկվում է սահմանել, որ մինչև 2030 թվականի դեկտեմբերի 31-ը՝
1. տիեզերական օբյեկտների և տեխնիկայի օտարումը, դրանց վերանորոգման կամ արդիականացման, երկրի հեռակա դիտարկման արբանյակային տվյալների ընդունման, մշակման, տիեզերական օբյեկտների արձակման, վայրէջքի և թռիչքի ընթացքում դրանց նկատմամբ կառավարման հետ կապված ծառայությունների մատուցումը և (կամ) աշխատանքների կատարումը հարկվում են ԱԱՀ-ի 0 տոկոս դրույքաչափով,
1. տիեզերական գործունեությունից ստացվող եկամուտները շահութահարկով հարկման առումով եկամուտ չեն համարվում,
1. տիեզերական գործունեության գծով կատարված ծախսերը շահութահարկով հարկման առումով ծախս չեն համարվում:
Նախագծերի ընդունման հիմնավորման համաձայն՝ առաջարկվում է տիեզերքի բնագավառում գործունեություն ծավալելու համար սահմանել հարկային արտոնություններ, որպեսզի այդ ոլորտում գործող ընկերությունները ձեռնարկատիրական գործունեություն ծավալեն Հայաստանի Հանրապետությունում և չփնտրեն նոր, ավելի մեղմ հարկային կարգավորումներով երկրներ, որտեղ կկարողանան ավելի շահավետ գործունեություն ծավալել։
Վերոգրյալի կապակցությամբ, հայտնում ենք, որ առաջարկությունները ՀՀ ֆինանսների նախարարության քննարկմանը ներկայացվել են նաև նախկինում, սակայն դրանք ՀՀ ֆինանսների նախարարության կողմից ընդունելի չեն համարվել:
Բացի այդ, հայտնում ենք, որ ս.թ. օգոստոսի 5-ին ՀՀ ֆինանսների նախարարությունում ՀՀ բարձր տեխնոլոգիական արդյունաբերության նախարարության, ՀՀ անվտանգության խորհրդի և ՀՀ պետական եկամուտների կոմիտեի ներկայացուցիչների մասնակցությամբ տեղի է ունեցել «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծով տիեզերական գործունեության համար հարկային արտոնություններ տրամադրելու հարցի քննարկում:
Այս առումով, հայտնում ենք, որ ինչպես նախկինում, այնպես էլ քննարկման ընթացքում Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծի վերաբերյալ ՀՀ ֆինանսների նախարարությունը հայտնել է հետևյալը:
Ցանկացած նոր հարկային արտոնության տրամադրման առաջարկություն պետք է ուղեկցվի համապատասխան ուսումնասիրություններով և վերլուծություններով, որոնց արդյունքում հնարավոր կլինի հասկանալ, թե ի՞նչ հետևանքներ է ունենալու և ի՞նչ արդյունքներ է ապահովելու առաջարկվող հարկային արտոնությունների տրամադրումը: Հակառակ պարագայում, այս կամ այն ոլորտի զարգացման հնարավորությունները մշտապես կարող են կապվել հարկային արտոնությունների տրամադրման հետ և ներկայացվել հարկային արտոնությունների տրամադրման առաջարկություններ, որոնք, սակայն, անհրաժեշտ չափով փաստարկված ու հիմնավորված չեն լինի։ Միաժամանակ, հարկ է նկատել, որ՝
1. հարկային արտոնությունների շրջանակի ընդլայնումը չի բխում ներկա փուլում իրականացվող հարկային քաղաքականության ուղղություններից, քանի որ ներկա փուլում իրականացվող քաղաքականությունն ուղղված է հարկման բազայի ընդլայնմանը և հարկաբյուջետային կայունության ամրապնդմանը,
1. հարկային արտոնությունների շրջանակի ընդլայնումը չի բխում նաև հարկման հորիզոնական արդարության սկզբունքից, քանի որ, օրինակ, տիեզերական գործունեության մասով հարկային արտոնություններ տրամադրելու պարագայում այլ ոլորտներում իրականացվող՝ կրկին հետազոտական նշանակություն ունեցող գործունեության այլ տեսակների մասով նման հարկային արտոնություններ չտրամադրելն այլևս հիմնավոր չի լինի։ Այս առումով, գործունեության որևէ տեսակի մասով հարկային արտոնությունների տրամադրումը առնվազն նույնանման այլ գործունեությամբ զբաղվողների մոտ ձևավորում է սպասումներ և պահանջներ՝ իրենց համար նույնպես համապատասխան հարկային արտոնություններ սահմանելու համար,
1. ցանկացած հարկային արտոնության տրամադրում ենթադրում է հարկումից խուսափելու հնարավորությունների ստեղծում, քանի որ հարկային արտոնությունների կիրառության նախորդ տարիների փորձը ցույց է տվել, որ տարբեր հնարքների ու չարաշահումների կիրառությամբ արտոնություններից սկսում են օգտվել նաև այնպիսի շահագրգիռ կողմեր, որոնց համար ի սկզբանե դրանք նախատեսված չեն եղել: Այս առումով, հարկային արտոնությունները, որպես պետական աջակցության գործիքներ, չունեն բավարար հասցեականություն, հետևաբար ծախսերի ու օգուտների համադրմամբ դրանց արդյունավետությունը չի հիմնավորվում այն առումով, որ հարկային արտոնության տրամադրման արդյունքում պետության կորցրած հարկային եկամուտները (խնդրո առարկա դեպքում՝ պայմանավորված ոչ թե առկա հարկման բազաները հարկումից ազատելու, այլ հարկումից խուսափելու հնարավորությունների ձևավորման հանգամանքով) շատ ավելի մեծ են, քան արտոնության իրական շահառուների օգուտները կարող են լինել:
ՀՀ ֆինանսների նախարարության վերոնշյալ դիտարկումների վերաբերյալ (որոնց հետ, ի դեպ, ամբողջությամբ համակարծիք է նաև ՀՀ պետական եկամուտների կոմիտեն) ՀՀ բարձր տեխնոլոգիական արդյունաբերության նախարարության և ՀՀ անվտանգության խորհրդի ներկայացուցիչների կողմից չեն ներկայացվել անհրաժեշտ հիմնավորումներ և հակափաստարկներ: ՀՀ անվտանգության խորհրդի կողմից միայն նշվել է, որ՝
1) արտոնությունների տրամադրումը հնարավորություն կստեղծի որպեսզի Հայաստանի Հանրապետությունից դուրս տիեզերական գործունեությամբ զբաղվող տնտեսավարող սուբյեկտները Հայաստանի Հանրապետությունում սկսեն տիեզերական գործունեությամբ զբաղվել,
2) տիեզերական գործունեության արդյունքները հիմնականում արտահանվելու են, ինչը նշանակում է, որ ոլորտի զարգացումը նպաստելու է արտահանմանը,
3) ներկայումս ոլորտում գործունեություն իրականացնող տնտեսավարող սուբյեկտներ առկա չեն՝ հետևաբար արտոնությունների տրամադրումը չի ազդի պետական բյուջեի հարկային եկամուտների վրա:
Այս առումով, ՀՀ ֆինանսների նախարարությունը հայտնել է հետևյալը:
Նախ, անհրաժեշտ է ուսումնասիրել և պարզել, թե որոնք են այն ամենակարևոր գործոնները, որոնք ազդելու են Հայաստանի Հանրապետությունից դուրս տիեզերական գործունեությամբ զբաղվող տնտեսավարող սուբյեկտների կողմից իրենց գործունեությունը Հայաստանի Հանրապետությունում իրականացնելու որոշումների կայացման վրա: Մեր գնահատմամբ, այդպիսի գործոններ կարող են լինել, օրինակ, գիտատեխնիկական մտքի առկայությունը կամ ինժեներական կրթության մակարդակը և այլն, իսկ հարկային միջավայրը Հայաստանի Հանրապետության պարագայում չի կարող խոչընդոտ լինել, քանի որ գործող հարկային և մաքսային օրենսդրությամբ սահմանված են բազմաթիվ արտոնություններ, որոնք ուղղված են նոր ներդրումներ իրականացնող տնտեսավարող սուբյեկտների համար գործունեության բարենպաստ պայմաններ ստեղծելուն: Մասնավորապես, ՀՀ հարկային օրենսգրքի այսուհետ՝ Օրենսգիրք՝
1. 74-րդ հոդվածի 2-րդ մասի երկրորդ պարբերության համաձայն՝ եթե յուրաքանչյուր հաշվետու եռամսյակին հաջորդող ամսվա 21-ի դրությամբ ԱԱՀ վճարողն ունի ԱԱՀ-ի փոխհատուցվող գումար, ապա այդ գումարը ԱԱՀ վճարողի գրավոր դիմումի հիման վրա Օրենսգրքի 17-րդ բաժնով սահմանված կարգով իրականացվող ստուգման կամ ուսումնասիրության արդյունքներով հիմնավորվելու դեպքում մուտքագրվում է միասնական հաշվին,
1. 79-րդ հոդվածի 1-ին մասի համաձայն՝ Կառավարության որոշմամբ ընտրված կազմակերպությունների և անհատ ձեռնարկատերերի կողմից ներդրումային ծրագրերի շրջանակներում ապրանքների ներմուծման մասով հաշվարկված ԱԱՀ-ի գումարների վճարման ժամկետը հետաձգվում է երեք տարի ժամկետով։ Կազմակերպությունների և անհատ ձեռնարկատերերի ընտրության կարգը սահմանված է Հայաստանի Հանրապետության կառավարության 2017 թվականի հոկտեմբերի 5-ի թիվ 1225-Ն որոշմամբ,
1. 121-րդ հոդվածի 2-րդ մասի 2-րդ կետի համաձայն՝ Օրենսգրքի 79-րդ հոդվածի 1-ին մասով սահմանված` Կառավարության որոշմամբ ընտրված կազմակերպությունների և անհատ ձեռնարկատերերի կողմից ներդրումային ծրագրերի շրջանակներում, ինչպես նաև Օրենսգրքի 127-րդ հոդվածի 1-ին մասով սահմանված` Կառավարության որոշմամբ հավանության արժանացած գործարար ծրագրերի շրջանակներում սահմանված ցանկում ներառված` ներմուծվող կամ ձեռք բերվող (կառուցվող, մշակվող) հիմնական միջոցների ամորտիզացիոն նվազագույն ժամկետը սահմանվում է ռեզիդենտ շահութահարկ վճարողի հայեցողությամբ, բայց ոչ պակաս, քան մեկ տարի,
1. 126-րդ հոդվածի 2-րդ մասի համաձայն՝ շահութահարկի վճարումից ազատվում են ազատ տնտեսական գոտու շահագործող համարվող շահութահարկ վճարողները՝ Հայաստանի Հանրապետության տարածքում ստեղծված ազատ տնտեսական գոտում իրականացվող գործունեությունից ստացվող եկամտի մասով,
1. 127-րդ հոդվածի 1-ին մասի համաձայն՝ Կառավարության որոշմամբ հավանության արժանացած գործարար ծրագիր իրականացնող ռեզիդենտ շահութահարկ վճարողի (բացառությամբ առևտրի կամ ֆինանսական ոլորտում գործունեություն իրականացնող ռեզիդենտ շահութահարկ վճարողների) գործարար ծրագրի մեկնարկման ու դրան հաջորդող հինգ հարկային տարիների շահութահարկի գումարը նվազեցվում է գործարար ծրագրի շրջանակներում ստեղծված նոր աշխատատեղերի մասով համապատասխան հարկային տարվա ընթացքում հաշվարկված լրացուցիչ աշխատավարձի և դրան հավասարեցված վճարումների 100 տոկոսի չափով, բայց ոչ ավելի, քան համապատասխան հարկային տարվա համար հաշվարկված փաստացի շահութահարկի գումարի 30 տոկոսը,
1. 159-րդ հոդվածի 4-րդ մասի համաձայն՝ շահաբաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազմակերպության կանոնադրական կամ բաժնեհավաք կապիտալում օրենսդրությամբ սահմանված կարգով ներդնելու դեպքում ներդրված գումարը` ներդրման չափով, բայց ոչ ավելի, քան շահաբաժիններից պետական բյուջե վճարված հարկի գումարները, պետական բյուջեից փոխհատուցվում է Կառավարության սահմանած կարգով:
Բացի այդ, Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքով ներդրումային նշանակություն ունեցող ապրանքների հիմնական մասի ներմուծումն ազատված է ավելացված արժեքի հարկից:
Միաժամանակ, Հայաստանի Հանրապետության կառավարության 2015 թվականի սեպտեմբերի 17-ի թիվ 1118-Ն որոշման համաձայն՝ ներմուծման մաքսատուրքից ազատվում են գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը:
«Եվրասիական տնտեսական միության մասին» 2014 թվականի մայիսի 29-ի պայմանագրի 6-րդ հավելվածով հաստատված՝ «Միասնական մաքսասակագնային կարգավորման մասին» արձանագրության 3-րդ կետի 1-ին ենթակետի համաձայն՝ որպես օտարերկրյա հիմնադրի ներդրում կանոնադրական (պահուստային) կապիտալում (ֆոնդում)՝ այդ կապիտալի (ֆոնդի) ձևավորման համար հիմնադիր փաստաթղթերում սահմանված ժամկետներում ԵԱՏՄ չհանդիսացող երկրներից ԵԱՏՄ մաքսային տարածք ապրանքների ներմուծումն ազատվում է մաքսատուրքից:
Ավելին, գիտահետազոտական և փորձակոնստրուկտորական գործունեությունը խթանելու համար Oրենսգրքով սահմանված են լրացուցիչ արտոնություններ, իսկ «Տիեզերական գործունեության մասին» ՀՀ օրենքի նախագծով սահմանվող տիեզերական գործունեությունն իրենից հիմնականում ներկայացնում է գիտահետազոտական աշխատանք: Մասնավորապես, Օրենսգրքի՝
1. 64-րդ հոդվածի 2-րդ մասի 3-րդ կետի համաձայն՝ ՀՀ կառավարության որոշմամբ սահմանած չափանիշներին համապատասխանող՝ գիտահետազոտական աշխատանքների կատարումն ազատված է ԱԱՀ-ից,
1. 121-րդ հոդվածի 6-րդ մասի համաձայն՝ գիտահետազոտական և (կամ) փորձակոնստրուկտորական աշխատանքների ու ծառայությունների վրա կատարվող ծախսերը շահութահարկով հարկման նպատակով շահութահարկ վճարողի համախառն եկամտից նվազեցվում են այդ ծախսերը կատարելու տարվա ընթացքում (այսինքն՝ չեն կապիտալացվում՝ հետագայում ամորտիզացիոն մասհանումների տեսքով նվազեցվելու նպատակով)՝ առանց կարևորելու այդ ծախսերի դիմաց եկամուտ ստացած լինելու հանգամանքը:
Մյուս կողմից, եթե նախատեսվում է, որ տիեզերական գործունեության արդյունքները հիմնականում արտահանվելու են կամ արտերկրում գործունեություն իրականացնող պատվիրատուների համար կատարվելու են որոշակի աշխատանքներ կամ նրանց մատուցվելու են որոշակի ծառայություններ, ապա Հարկային օրենսգրքի գործող կարգավորումներն այս մասով նույնպես արտոնյալ են, քանի որ արտահանվող ապրանքների մասով կիրառվում է ԱԱՀ-ի 0 տոկոս դրույքաչափ, իսկ այդ աշխատանքների և ծառայությունների բնույթն այնպիսին է, որ դրանց մատուցման վայրը հիմնականում որոշվելու է ստացողի գտնվելու վայրով, այսինքն՝ համարվելու է Հայաստանի Հանրապետության տարածքից դուրս, ինչը նշանակում է, որ այս գործարքների նկատմամբ նույնպես կիրառվելու է ԱԱՀ-ի 0 տոկոս դրույքաչափ:
Ամփոփելով վերոգրյալը՝ գտնում ենք, որ հարկային արտոնությունների տրամադրումը որպես գործունեության այս կամ այն ոլորտում ներդրումներ ներգրավելու հիմնավորում ներկայացնելուց առաջ անհրաժեշտ է իրականացնել հարկային օրենսդրության բազմակողմանի ուսումնասիրություններ և վերլուծություններ: Մասնավորապես, խնդրո առարկա՝ տիեզերական գործունեության պարագայում նախ, անհրաժեշտ է ուսումնասիրել և պարզել, թե հատկապես որ երկրներում են գործունեություն իրականացնում այն տնտեսավարող սուբյեկտները, որոնք հնարավոր է, որ իրենց գործունեությունը տեղափոխեն Հայաստանի Հանրապետություն կամ առնվազն արտերկրի իրենց գործունեությանը զուգահեռ սկսեն գործունեություն իրականացնել նաև մեր երկրում, ինչպիսի հարկային արտոնություններ են կիրառվում այդ երկրներում, որքանով են դրանք ձևավորում ավելի նպաստավոր հարկային միջավայր, քան մեր երկրում ձևավորված հարկային միջավայրն է և այլն: Բացի այդ, անհրաժեշտ է պարզել, թե արդյոք տիեզերական գործունեությամբ զբաղվող տնտեսավարող սուբյեկտները տեղեկացված են Հայաստանի Հանրապետությունում գործող հարկային արտոնություններից և արդյոք արդեն իսկ առկա հարկային արտոնությունները բավարար չեն Հայաստանի Հանրապետությունում գործունեություն սկսելու որոշում կայացնելու համար:
Այս առումով, հարկ է նկատել նաև, որ ազգային տնտեսության մրցունակության և ներդրումային գրավչության բարձրացման ու հատկապես արտահանմանը կողմնորոշված ձեռնարկատիրական գործունեությունը խթանելու նպատակով ս.թ. հունիսի 25-ին ՀՀ Ազգային Ժողովի կողմից ընդունվել է Հայաստանի Հանրապետության հարկային օրենսգրքում փոփոխություններ և լրացումներ նախատեսող օրենքը, որի համաձայն՝
1) 2020 թվականի հունվարի 1-ից շահութահարկի դրույքաչափը 20 տոկոսից նվազեցվելու է 18 տոկոս,
2) 2020 թվականի հունվարի 1-ից եկամտային հարկի բարձր և պրոգրեսիվ դրույքաչափերի փոխարեն ներդրվելու է 23 տոկոս միասնական դրույքաչափ, իսկ այնուհետև մինչև 2023 թվականը այն աստիճանաբար նվազեցվելու տարեկան 1 տոկոսով՝ 2023 թվականի հունվարի 1-ից սահմանվելով 20 տոկոս,
3) օտարերկրյա քաղաքացիների և քաղաքացիություն չունեցող անձանց՝ հայաստանյան աղբյուրներից ստացվող շահաբաժինները հարկվելու են ոչ թե եկամտային հարկի 10 տոկոս դրույքաչափով, այլ 5 տոկոս դրույքաչափով,
4) առանց մշտական հաստատության Հայաստանի Հանրապետությունում գործունեություն իրականացնող ոչ ռեզիդենտ կազմակերպությունների հայաստանյան աղբյուրներից ստացվող շահաբաժինները հարկվելու են ոչ թե շահութահարկի 10 տոկոս դրույքաչափով, այլ 5 տոկոս դրույքաչափով։
Գտնում ենք նաև, որ նախագծերի փաթեթի ընդունման հիմնավորմամբ նկարագրված նպատակներին հասնելու համար անհրաժեշտ է ոչ թե տրամադրել լրացուցիչ հարկային արտոնություններ, այլ առաջնահերթորեն կարգավորել տիեզերական գործունեության ոլորտի գործունեությունը, այդ ոլորտում ծագող հարաբերությունները, քանի որ եթե գործունեության որևէ ոլորտ ընդհանրապես կարգավորված չէ, այն հնարավոր ներդրողի համար դառնում է գործունեության անկանխատեսելի միջավայր, հետևաբար անգամ բոլոր հարկերից ազատելու պարագայում նման ոլորտում գործունեություն իրականացնելու հեռանկարը դառնում է խիստ անորոշ ու ռիսկային:
Միաժամանակ, հայտնում ենք, որ ՀՀ վարչապետի աշխատակազմում տեղի է ունեցած  քննարկման արդյունքում պայմանավորվածություն է ձեռք բերվել, որ ՀՀ բարձր տեխնոլոգիական արդյունաբերության նախարարությունը պետք է ներկայացնի այն ապրանքների, աշխատանքների և ծառայությունների ցանկը, ինչպես նաև հնարավոր գործարքները, որոնց մատակարարումը կամ մատուցումն առաջարկվում է հարկել ԱԱՀ-ի 0 տոկոս դրույքաչափով՝ հասկանալու համար, թե արդյոք գործող օրենսդրությունն արդեն իսկ չի նախատեսում ԱԱՀ-ի 0 տոկոս դրույքաչափի կիրառություն, որից հետո նոր միայն պետք է դիտարկվեր առանձին գործարքների համար ԱԱՀ-ի գծով լրացուցիչ արտոնություն սահմանելու անհրաժեշտությունը: Այս առումով, հարկ է նկատել, որ, օրինակ, նախագծով առաջարկվող՝ տիեզերական օբյեկտների և տեխնիկայի արտահանման դեպքերում արդեն իսկ կիրառվելու է ԱԱՀ-ի 0 տոկոս դրույքաչափ, հետևաբար նշյալ դեպքերի մասով կրկին ԱԱՀ-ի 0 տոկոս դրույքաչափ սահմանելը անհասկանալի և անընդունելի է: Միաժամանակ, եթե ԱԱՀ-ով հարկման կարգավորումների վերանայման նպատակը տիեզերական օբյեկտների և տեխնիկայի՝ ՀՀ տարածքում մատակարարման գործարքները ԱԱՀ-ի 0 տոկոս դրույքաչափով հարկելն է, ապա այդ առաջարկությունն ընդհանրապես նպատակահարմար չէ, քանի որ ԱԱՀ-ի 0 տոկոս դրույքաչափ կիրառվում է միայն ապրանքների արտահանման գործարքների նկատմամբ:
Հաշվի առնելով վերոգրյալը՝ գտնում ենք, որ նախագծերն անհրաժեշտ է վերախմբագրել ՀՀ վարչապետի աշխատակազմում տեղի ունեցած քննարկումների արդյունքում ձեռք բերված պայմանավորվածություններին համապատասխան:
	Ընդունվել է ի գիտություն: 

Հարկ ենք համարում նշել նաև, որ՝
0. Հարկային բազայի ընդլայնուը չի ենթադրում հարկային արտոնությունների տրամադրման դեմ քաղաքականություն: Կառ. ծրագրում նշված հարկային բազայի ընդյլայնումը ուղղված է ստվերի կրճատմանը: Միաժամանակ հարկաբյուջետային կայունության վրա չի կարող ազդել ոլորտ, որից բյուջե մուտքերը 0 են:
0. Հարկման հորիզոնական արդարությունը բացարձակ սկզբունք չէ և այժմ ՀՀ-ում տարբեր ոլորտների տրված են հարկային արտոնություններ: 
0. Հարկումից խուսափելու հնարավոր դեպքերի կանխումը գործնական խնդիր է: Հարկ ենք համարում նշել, որ ՀՀ-ում հարկահավաքման համար պատասխանատու մարմին Պետական եկամուտների կոմիտեն նման խնդիր չի կանխատեսում: 
0. Ամփոփելով վերոգրյալը՝ գտնում ենք, որ հարկային արտոնությունների տրամադրումը հիմնավորված է ՀՀ կառավարության հռչակած տնտեսական հեղափոխության տրամաբանության համատեքստում:






























































































































































































































	4.
	ՀՀ ազգային անվտանգության խորհուրդ 
	Նախագծերը լրամշակվել են ՀՀ ազգային անվտագության խորհրդի հետ համատաեղ՝ աշխատանքային կարգով:
	

	5.
	ՀՀ էկոնոմիկայի նախարարություն
	ՀՀ էկոնոմիկայի նախարարությունը Նախագծով սահմանվող կարգավորումների վերաբերյալ սկզբունքային առարկություններ չունի, սակայն լրացուցիչ հիմնավորման կարիք ունի տարեկան պետական տուրքի սահմանաչափը (10 մլն ՀՀ դրամ): Առաջարկվող կարգավորումների ազդեցությունը գործարար և ներդրումային միջավայրի, ինչպես նաև մրցակցության վրա հնարավոր կլինի գնահատել տվյալ ոլորտում գործունեություն ծավալող տնտեսավարողների քանակի, վերջիններիս շրջանառության ծավալների, ստեղծված աշխատատեղերի և վճարված հարկերի վերաբերյալ տեղեկատվության առկայության դեպքում
	
[bookmark: _GoBack]Տարեկան պետական տուրքը սահմանվել է  նկատի ունենալով գործունեության առանձնահատկությունը: Միաժամանակ,  հաշվի է առնվել նաև գործունեության լիցենզավորման ընթացքում պետության կողմից իրականացվող մասնագիտական  աշխատանքի և վերահսկողության ծավալները:
 




